
КЪАБАРТЫ-МАЛКЪАР РЕСПУБЛИКАНЫ ПАРЛАМЕНТИНИ ЭМ ПРАВИТЕЛЬСТВОСУНУ ГАЗЕТИ ГАЗЕТА ПАРЛАМЕНТА И ПРАВИТЕЛЬСТВА КАБАРДИНО-БАЛКАРСКОЙ РЕСПУБЛИКИВРЕМЯ

КъМР-ни Башчысыны бла Правительствосуну пресс-службасы.

РФ-ни Къырал Думасында «Единая Рос-
сия» партияны фракциясыны башчысыны 
орунбасары, къоркъуусузлукъ эм коррупци-
ягъа къажау комитетни келечиси Адальби 
Шхагошев видеоконференция амал бла 
партияны волонтёр арасыны келечилери 
бла кенгеш бардыргъанды. Анда абаданла 
эм сакъатла тургъан интернатха дарманла 
сатып алыуну эм жетдириуню сорууларына 
къаралгъанды. Битеу да бирге алагъа 10 
тюрлю дарман керекди. 

COVID-19 жукъгъан ауруу   жайылгъаны 
бла байламлы бу дарманлагъа сурам бю-
тюнда ёсгенди. Аны ючюн аланы тапхан 
къыйынды. Болсада депутат аланы кесини 
ахчасына сатып алгъанды эмда интернатха 
жетдиргенди.

Бу социал юйню башчысы Беслан Би-
фовну айтханына кёре,  бюгюнлюкде аба-
данлагъа, сакъатлагъа дарманла бютюнда 
керекдиле. «Къысха заманны ичинде ала-
ны табып, саусузлагъа келтирилгени бек 
къууандырады»,-дегенди ол.

Адальби Шхагошев мындан ары да къол-
дан келгенни этерге хазыр болгъанын айт-
ханды. Ол дагъыда бу кезиуде адамаланы 
приёмгъа дистанция амал бла алып, тиле-
клерине, тарыгъыуларына тынгыларгъа, бо-
лушургъа хазыр болгъанын да билдиргенди. 

РФ-ни Къырал Думасыны депутаты 
Ирина Марьяшны башламчылыгъы бла 
КъМР-ни Бахсан районуну Кременчуг-Кон-
стантиновское элинде кеслери жашагъан 
пенсиячылагъа бла кёп сабийли юйюрлеге 
аш-суу хуржунла юлешиннгендиле. Анга ар-

тыкъда бек керекли затла киргендиле: жау, 
ун, бал туз, чай, бишлакъ, юй къанатлыланы 
эти эм башхала. 

Элде жашагъан Оксана Кочесокованы 11 
сабийи барды. Ол Ирина Марьяшха, жер-
жерли власть органланы келечилерине, 
волонтёрлагъа да къыйын жашау болумгъа 

тюшгенлеге этилген болушлукъ ючюн ыра-
зылыгъын айтханды. 

- Бизге къайгъырыулукъну хар кюн да 
сезебиз: «Единая Россияны» волонтёр 
арасындан сёлешедиле, саулугъубузну су-
райдыла эмда юйде турурубузну тилейдиле. 
Шёндю врачлагъа, терк медицина болуш-
лукъ берген системада ишлегенлеге тынч 
болмагъанын ангылайбыз, аны себепли 
низамны сакъларгъа хазырбыз,-дегенди ол.

Ирина Марьяш  бу къыйын кезиуде жама-
уат биригип, бир бирге билеклик этгенине 
ыразылыгъын чертгенди. «Коронавирус 
ауруу жайылгъан кезиуде Кабарты-Мал-
къарны кёп миллетни халкъы низамлыкъ-
ны, бир бирге къайгъырыулукъну юлгюсюн 
кёргюзтеди»,-деп къошханды депутат.

Ол «Единая Россияны» волонтёр арасы 
тамамлагъан жумушлагъа да бийик багъа 
бергенди. «Республикада «къызыу ызны» 
телефону ишлейди: 8(8662) 77-00-40. Андан 
сора да, хар районда оператив штабла къу-
ралгъандыла,  ала болушлукъ кереклилени 
тизмелерин жарашдырадыла. Ол а уллу эм 
магъаналы ишди, анга кёп адам къатыша-
ды: эллени бла районланы администраци-
яларыны келечилери, депутатла,  башхала 
ючюн къайгъыргъан инсанла. Бизни респу-
бликада   аллайла кёпдюле»,-дегенди ол.

«Единая Россия» политика партияны 
КъМР-де регион бёлюмюню 

пресс-службасы.

1. Кунижев Вячеслав Хаждаловични  Къабарты-Малкъар Республиканы Башчысыны 
кенгешчисини къуллугъуна  салыргъа.

   2. Бу Указ анга къол салыннган кюнден башлап кючюне киреди.
 
Къабарты-Малкъар Республиканы Башчысы                                                                    К.КОКОВ

Нальчик шахар, 2020 жылны 22 апрели,  № 45-УГ

1.Къабарты-Малкъар Республиканы Конституциясыны 81-чи статьясыны «б» пунктуна 
тийишлиликде Бербеков Алим Хазешевични Къабарты-Малкъар Республиканы къурулуш 
эмда жашау журтла-коммунал мюлкню министрини къуллугъуна салыргъа.

   2. Бу Указ анга къол салыннган кюнден башлап кючюне киреди.
 
Къабарты-Малкъар Республиканы Башчысы                                                                    К.КОКОВ
Нальчик шахар, 2020 жылны 22 апрели,  № 44-УГ

Къабарты-Малкъарны Башчысы 
Казбек Коков  РФ-ни къурулуш 
эмда ЖКХ министри Владимир 
Якушев видеоконференция халда 
бардыргъан кенгешге къатышхан-
ды. Анда  COVID-19 жайыла баргъан 
кезиуде  къурулушну бла  жашау 
журтла-коммунал мюлкню тутхучлу 
ишлеулерин жалчытыуну  амаллары 
сюзюлгендиле. 2019-2020 жыллада 
юйлени жылытыуну бошаугъа эмда 
жангы кезиуге кёчюуге энчи эс бу-
рулгъанды. 

Министр алгъаракълада Россей-
ни Президенти Владимир Путин 
ишчи жерлерин сакъларыкъ эмда 
къурулуш ишлерин 2020-2021 жыл-
лагъа белгиленнген проектлеге 
кёре тамамларыкъ компаниялагъа 
кредитни процентлерини бир ке-
сегине ахча бёлюрге буюргъанын 
эсге салгъанды. Башха мадарланы 

араларында уа комфорт-класслы 
фатарла алыргъа ипотеканы 6,5 
процентге бериу эмда къурулуш 

компаниялагъа инфраструктура 
проектле бла байламлы кели-
шимлерине авансны 50 процентге 

кёбейтиу да бардыла. 
Владимир Якушев коронавирус 

бла байламлы салыннган чекле 
кетерилселе эмда Правительство 
къоранчланы тергесе, ол тизме 
кенгертилирге боллугъун эсгерт-
генди.  «Битеу къурулуш ишле баш-
лансала, биз къоранчларыбызны 
ёлчемин билликбиз, андан сора, 
шёндюгю  мадарларыбыз хайырлы 
болгъанларын кёрсек, алагъа ахча 
бла энтта тутхучлулукъ этерикбиз, 
алай болмаса уа, къурулушха се-
беплик этиуню башха амалларын 
излерикбиз»,-дегенди Якушев.

Ол РФ-ни Къурулуш эмда ЖКХ 
министерствосу жашау журтланы 
рыногунда халгъа кёз-къулакъ 
болгъанлай турлугъун эмда къый-
ын болумдан чыгъаргъа себеплик 
этерик амалланы излеригин да 
эсгертгенди.

Къабарты-Малкъар Республиканы кенгешчисини юсюнден 
Къабарты-Малкъар Республиканы Башчысыны

У К А З Ы

 Къабарты-Малкъар Республиканы къурулуш эмда жашау журт-
ла-коммунал мюлкню министрини юсюнден 

Къабарты-Малкъар Республиканы Башчысыны
У К А З Ы

22 апрельде КъМР-де 
COVID-19 жукъгъан ауру-
удан къыйналгъанланы 
саны энтта 23 адамгъа 
кёбейгенди эмда ол 193 ин-
санда ачыкъланнганды. Бу 
ауруугъа къажау оператив 
штабдан билдиргенлери-
ча, кюнню ичинде 454 тест 
бардырылгъанды, битеу да 
бирге уа 9506 адамны сау-
лугъу тинтилгенди. 

Бу кезиуде 8 адам тий-
ишли медицина багъыу 
алып, сау болгъандыла. 
Ауругъанла бла тюбешген, 
байламлыкъла жюрютген 
1293 адам  юйлеринде ту-
руп, медицина тинтиуледен 
ётедиле. Саулукъ сакълау 
учрежденияда тургъанланы 
арасында уа эки сабий да 
барды. 

РФ-ни Саулукъ сакълау 
министерствосуну эсгерти-
улерине кёре уа, компьютер 
томография бардырылып, 

адамны  ёпкелеринде   ви-
рус пневмония ачыкъланса, 
ол госпитальгъа жатдыры-
лады – тест анда коронави-
рус болмагъанын кёргюзт-
ген эсе да. 

Жарсыугъа, 1941 жылда 
туугъан тиширыу аууш-
ханы белгили этилгенди. 
Ол медиклеге болушлукъ 
излеп 18 апрельде келген-
ди, алай къыйналып а 12 
апрельде башлагъанды. 
Ол кезиуде аны санларыны 
жылылыгъы 39 градусха 
жетгенди, ол къыйналып 
солугъанына, чархлары 
ачытханларына тарыкъ-
гъанды. Компьютер томо-
графия этдирилгенде, аны 
ёпкелерини 60 проценти 
вирусха жукъгъаны тохташ-
дырылгъанды. 

Ал тинтиуле бардырыл-
гъанлай, саусузгъа тий-
ишли болушлукъ берилип 
башлагъанды, алай тиши-

рыу аурууну кётюралмай 
ауушханды.  

Бюгюнлюкде уа  бу жукъ-
гъан вирус республиканы 39 
элинде бла шахарында бар-
ды. Аланы асламы нальчик-
чиледиле – 60 инсан (кюннге 
4 адам къошулгъанды). 

Материал басмагъа ха-
зырланнган кезиуде уа 
Шимал Кавказны реги-
онларында бу ауруу 2645 
инсанда ачыкъланнганы 
белгили болгъанды. Бир 
кюнню ичинде бу тизме 232 
адамгъа кёбейгенди. Округ-
да карантинде 16 894 инсан 
турадыла. Бюгюнлюкде ви-
русдан 54 адам ауушханды. 

Шимал Кавказны реги-
онларында хал бютюнда 
Дагъыстанда (417 саусуз),   
Ингушетияда (397 саусуз) 
эм Чечен республикада 
(323 саусуз) осалды.  

  ТИКАЛАНЫ Фатима 
хазырлагъанды. 

КъМР-ни Башчысы Казбек Коков 
коронавирус аурууну жайылыууна 
къажау РФ-ни Правительствосунда 
Координация советни видеоконфе-
ренция амал бла бардырылгъан 
жыйылыууна къатышханды. Анда 
сёз къыралны субъектлеринде ви-
русха къажау мадарланы, ол сан-
да саулукъ сакълау системаланы 
ауругъанланы саны ёсген кезиуде 
ишлерге хазырлыкъларыны, аланы 
тийишли оборудование бла жалчы-
тыуну юслеринден баргъанды. 

Аны ача, премьер-министр Ми-
хаил Мишустин регионлада власть 
органлагъа къошакъ халда бе-
рилген ахчаны тийишли жерлеге 
къысха заманны ичинде жетдирирге 
кереклисин чертгенди: «Шёндю бу 
иш бек акъыртын барады. Бир-бир 
регионлада ол 10 процентге да тол-
турулмагъанды. Ишибизни тирил-
тирге керекди. Регионла ауругъан-
лагъа тийишли болушлукъну бийик 

даражада берирге борчлудула»,-
дегенди ол.

Михаил Мишустин субъектлени 
оноучуларына РФ-ни Президентини 
буйрукълары бла хар регионда да 
коронавирусну бакъгъан медиклени 

бригадалары къуралыргъа кере-
клисин да эсгертгенди. «Врачла, 
орта медицина персонал да къалай 
хазырланнганларын кесигиз тинти-
ригизни тилейме. Ала жетишмей 
эселе уа, медицина вузланы, учили-

щелени келечилерин да къошугъуз, 
ала ишлерге хазыр эселе»,-деп 
белгилегенди ол.

Правительствону башчысы бир-
бир регионлада саулукъ сакълау 
учреждениялада вирусдан къору-
уланыуда керекли затла жетиш-
мегенлерине эс бургъанды. «Аны 
сылтауларын, буйрукъла нек тол-
турулмагъанларын тинтейик»,-деп 
чакъыргъанды ол.

Къабарты-Малкъарда, тийишли 
жумушла бардырылып, корона-
вирусдан къыйналгъанланы юч 
саулукъ сакълау учрежденияда 
багъаргъа хазырдыла. Аладан эки-
синде саусузла бардыла. Шёндю 
уа къошакъ жерле къурау, аланы 
медицина оборудование бла жал-
чытыу иш бардырылады. Бу жумуш-
лагъа уа РФ-ни Правительствосуну 
резерв фондундан республикагъа 
347 миллион сом бёлюннгенди. 

Къабарты-Малкъарны 
Башчысы Казбек Коков-
ну башламчылыгъы эмда 
предпринимательлени бла 
башха инсанланы болуш-
лукълары бла, муниципа-
литетлени да себепликлери 
бла Зольск районнга гума-
нитар жюк келтирилгенди. 
Тюрлю-тюрлю ашарыкъла 
жыйышдырылгъан орунла  
бусагъатда, кёплеге иш-
лерин къоюп, юйлеринде 

турургъа тюшген заманда, 
артыкъда бек къыйналгъан-
лагъа  юлешинирикдиле. 
Битеу да гуманитар болуш-
лукъну бу районда 1256 
сабий ёсдюрген  702 юйюр 
аллыкъды. Бусагъатда би-
лим бериу учрежденияла-
ны оноучулары аш-азыкъ 
коробкаланы юлешиуню 
къурай турадыла. 

Озгъан солуу кюнледе  
КъМР-ни Муслийманлары-

ны дин управлениясы да, 
КъМР-ни Башчысыны баш-
ламчылыгъын дурус кёрюп, 
Зольск райондан 361 юйюр-
ге аш-азыкъ юлешгенди. 
Къыйын жашау болумгъа 
тюшгенлеге болушуу аны 
бла тохтап къаллыкъ тюй-
юлдю, деп билдиргендиле 
Зольск районну жер-жерли 
администрациясыны пресс-
службасындан.

РФ-ни Правительствосуну Пред-
седателини орунбасары Марат Хус-
нуллин министрле эмда къыралны 
субъектлерини башчылары бла  
видеоконференция халда кенгеш 
бардыргъанды. Анда коронавирус 
инфекция жайылгъан кезиуде 
къурулуш ишлени селейтмей бар-
дырыуну онглары сюзюлгендиле. 
Кенгешге КъМР-ни Башчысы Каз-
бек Коков да къатышханды. 

Марат Хуснуллин  къурулушну бу 
къыйын заманда тохтаусуз ишлеуюн 
жалчытыр ючюн регионла кеслери 
энчи программала жарашдырыргъа 
керек болгъанларын чертип айт-
ханды. РФ-ни Къурулуш эмда ЖКХ 
министерствосуна уа бу бёлюмде 
ишлегенлени саулукъларын дай-
ым тинтип турургъа буюргъанды. 
Нек дегенде къурулуш – ол дайым 
ишлеген производстводу, аны бир 

тохтатсанг, жангыдан ишлетирге 
къыйын боллукъду, дегенди.  Ви-
це-премьер дагъыда субъектлени 
башчыларыны эслерин адамланы 
оюла тургъан юйледен кёчюрюу 
жаны бла ишни тирилтирге керек 
болгъанына бургъанды.

Ол жумуш Къабарты-Малкъарда 
жетишимли тамамланылады. Бый-
ыл январьда КъМР-ни эмда ЖКХ-да 
реформалагъа себеплик этиуню 

фондуну араларында келишимге 
къол салыннганды. Анга кёре реги-
он инсанланы къоркъуулу юйледен 
кёчюрюуню программасын болжал-
дан алгъа, 2022 жылны 31 декабри-
не дери, жабаргъа борч алгъанды. 
Юч жылны ичинде 58 кёп фатарлы 
эски юйледен мингден артыкъ 
адамны кёчюрюрге белгиленеди. 

КЕНГЕШЛЕ

Коронавирус жукъгъанлагъа 
болушлукъну – бийик даражада 

Инсанланы къоркъуулу юйледен кёчюрюуню 
селейтмезге кереклиси эсгертилгенди

Къурулуш бла  жашау журтла-коммунал 
мюлк тутхучлу ишлеп турурча

Оператив штаб

Себеплик

«Къабарты-Малкъарны кёп миллетли халкъы бир бирге 
къайгъырыулукъну, низамлыкъны юлгюсюн кёргюзтеди»

Ахшы башламчылыкъны дурус кёрюп

Къабарты-Малкъарны Башчысы Казбек Коков 
РФ-ни Президентини Шимал-Кавказ федерал 
округда толу эркинликли келечиси видеоконфе-
ренция халда бардыргъан кенгешге къатыш-
ханды. Юрий Чайка СКФО-ну субъектлерини 
башчылары бла саулукъ сакълау системаны 
хазырлыгъы, жангы коронавирус инфекциягъа 
къажау кюрешде регионла этген мадарланы 
бирге тийишдириу не халда болгъанына къа-
рагъанды.

Кенгешге дагъыда КъМР-де баш федерал 
инспектор Тимур Макоев бла КъМР-де ич ишле-
ни министри Василий Павлов къатышхандыла. 
Ушакъны кезиуюнде бюгюнлюкде хал къыйын-
лай къалгъаны, игиленирге да ушамагъаны чер-
тилгенди. 22 апрельге Шимал-Кавказ федерал 
округда  COVID-19 жукъгъанла 2018 боладыла. 
Бир кюннге 217 саусуз къошулгъанды. Больни-
цалада жатханладан 93 адам къыйын халдады. 
Орталыкъ халда болгъанла да 475 боладыла. 

Регионланы башчыларына айланып, полпред 

къысха заманны ичинде кёп зат этерге тюшерик 
болур, дегенди. Баш ишледен бири – энчи ста-
ционарлада бла поликлиникалада ундурукъла  
жетиширча  этиудю. Эпидемиология хал осал-
ланнганы бла байламлы округну субъектлеринде 
хазыр ундурукъланы резерви къуралыргъа, сау-
сузланы энчи стационарлагъа бла поликлиника-
лагъа жетдириуню маршрутлары, терк медицина 
болушлукъ берген бригадала да   белгиленирге 
керекдиле.

Вирус жукъгъан саусузлагъа багъарыкъ ме-
дицина организацияланы тийишли врачла, орта 
эмда гитче медицина персонал бла жалчытыу 
магъаналы борчладан бириди. «Специалистлени 
резервин къураргъа, аланы къошакъ халда юй-
ретирге, ол санда ИВЛ аппаратла бла ишлерге 
юйретирге, керек боллукъду. Саусузланы саны 
кёп кереге ёсерге боллугъун кесигиз да ангылай 
болурсуз,  бек уллу ауурлукъ, аурургъа къоркъуу 
да врачлагъа жетеди», - дегенди Юрий Чайка.

Ол, дармансыз багъыу амал болмагъанын 

эсгертип: «Къурала тургъан запасла не къыйын 
болумда да  жетерча болургъа керекдиле. Вирус-
дан къоруулагъан керекле бла да жалчытыуну 
тийишли мадарларын этеригизни тилейме»,- деп 
къошханды полпред.

Субъектледе халны юсюнден аланы башчы-
лары билдиргендиле. Ала коронавирусну жолун 
кесиу жаны бла не мадарла этилгенлерин да 
айтхандыла.

Баш борч – багъыу учреждениялада 
ундурукъла, врачла да жетерча этиу

Жандауурлукъ

75-жыллыгъына

 Танг аласында
1941 жылда 22 июньда 

танг аласында, бизни чек-
чилерибиз алыкъа жукълап 
тургъанларында, Биттирла-
ны Аубекирни жашы Солтан  
къуллукъ этген аскер бё-
люмге фашист авиацияны 
кёп самолётлары бомбала 
атып тебирегендиле. Казар-
маны  къабыргъалары жер 
тепгенча къымылдадыла. 
Танкчыла чабып тышына 
чыкъгъынчы, казарма кюй-
юп башлады. Ала танко-
дромгъа ашыкъдыла. Ол 
а жана тура эди.  Биттир 
улу аны кючлю "КВ" танкы 
къалай  кюйгенине къарап 
турду, этер амалы уа жокъ 
эди.

Урушну биринчи кюнюне 
Солтан ма алай тюбегенди. 
Андан ары уа- артха кетиуню 
ачыулу, исси, сууукъ, ач-
дан къыйналгъан кюнлери. 
Алай къыйынлыкъла таулу 
жашны бюгалмагъандыла,  
ол душман  ууатыллыгъына 
аз да ишекли болмагъанды. 
Туугъан журтха чексиз уллу 
сюймеклиги, душманларын 
кёрюп болмауу анга къыйын 
кюнледе кишилигин тас 
этмезге болушхандыла,  жи-
гитликге кёллендиргендиле.

Къуршоуда
Танкларындан айырыл-

гъан Солтан эм аны тен-
глери жаяу аскерчилени 
полкуна къошуладыла. Энди 
ала, жолда тюбеген гитлер-
чиле бла уруш эте, артха, 
къыралыбызны кюнчыгъыш 
жанына кетедиле. Дубно-
ну бла Ровнону ортасында 
къуршоугъа тюшедиле. Гит-
лерчилени мотострелковый 
бёлюмлери, бизникилени 
эки жаны бла да алгъа ётюп, 
жолларын кесдиле. Болсада 
батальонну комиссары Ни-
колай Тютюнник солдатланы 
къуршоудан чыгъарыр амал 
тапды.

«Мен ол заманда Бирин-
чи Украин фронтну 34-чю 
дивизиясыны 59-чу танк 
полкунда къуллукъ этгенме,-
деп эсгергенди Солтан. 
-  Фашистлени тылында 
бир ай чакълы айланабыз. 
Кёкде бизни самолётланы 
хазна кёрмейбиз. Фашист 
авиация уа кюн сайын ба-
шыбыздан бомбала къуяды. 
Бир-бирде гитлерчи само-
лётла жыйырмадан аслам 
болуп келедиле. Ала бомба-
ла атып башласала, кёкню 
къара тютюн басады, аякъ 
тюплерибизде жер ары-бе-
ри тепгенча болады.

Бизни бла бирге кюнчыгъ-

ыш таба мамыр адамла 
да барадыла: тиширыула, 
къартла, сабийле. Аланы 
къычырыкълары, жаралы-
ланы ынчхагъанлары бюгюн 
да къулагъыма эшитилген-
лей турадыла».

Фронтха къайтыу
Къуршоудан чыкъгъан 

аскерчилени Владимир ша-
харгъа келтиредиле. "Филь-
трация" этедиле, ышаннган-
ларына танкла бередиле. 
Солтан жангыдан фронтха 
къайтады, Харьков, Ростов 
тийрелеринде уруш этеди. 
"Кёп адамыбызны  къората, 
артха кетебиз,- деп эсгер-
генди Биттир улу,-жаланда 
Харьковну къатында 89 минг 
аскерчибиз жесирликге тю-
шеди.  Северский Донец  че-
рекден кече ётген заманда 
да  кёп  адамыбыз батханды.  
Мен а ичи бош болгъан чык-
кыргъа тагъылып чыкъгъан 
эдим суудан".

Бизни аскерчилеге уруш-
да  аланы бир ниетлиликле-
ри, шуёхлукълары болуш-
хандыла. Батырлыгъы, не 
заманда да нёгерлерине 
болушургъа хазырлыгъы 
ючюн  бир полкчулары таулу 
жашны бек сюйгендиле, на-
мысын кёргендиле. Танкны 
водители-механиги Иван 
Петров бла уа туугъан къа-
рындашлача болгъандыла.  
Алай ол шуёхлукъну уруш  
бузгъанды. Запорожьени   
къатында болгъан сермеш-
леде Петров жигитча ёл-
генди. Аны асырай туруп, 
Солтан  фашистлеге  дерт 
жетдирирге ант этгенди. 
Фронтчу тенгини къабыры-
ны къатында берген  сёзюне 
кертичи да болгъанды.

Деменгили 
сермеш

...Кючлю душман бла 
урушну а лыкъа ахыры 
кёрюнмейди. Фашистле-
ни танк колонналарыны 
урумларына чыдаялмай, 
совет аскерле артхадан-
артха кетедиле. "Уруш эте, 
шахарланы, эллени къоя, 
биз   Орд жоникидзеге 
жууукълашабыз,-деп эс-
гере эди  Солтан.- Шимал 
Осетияны ара шахарын 
къоруулайбыз. Мында биз 
генерал-фельдмаршал 
Клейстни аскер бёлюмле-
рин ууатханбыз. Душманны 
Кавказдан къыстай, Арма-
вирге жетебиз. Анда бизни 
Баш командованияны ре-
зервине бередиле".

Курск дуга. Прохоровка. 
Ол сёзле халкъны эсинде 
совет аскерчилени айтып 
болмазча уллу кишиликле-
рини эм чыдамлыкъла-
рыны белгилерича къал-
гъандыла. Бу жигитлик 
ёмюрледе да унутуллукъ 

тюйюлдю. Прохоровкада, 
экинчи дуния урушну бек 
уллу танк сермешинде, Т-34 
танкны мараучусу Биттир-
ланы Солтанны жигитли-
ги, кишилиги бютюн туура 
ачыкъланнгандыла. Бизни 
жерлешибиз, батальонну 
комсоргу, гвардияны сер-
жанты Биттирланы Солтан 
Прохоровканы къатында 
батальонну командири Ва-
силий Шандро бла бир 
танкда къазауатха кири-
шедиле. "Бек батыр адам 
эди. Не къыйын болумдан 
чыгъаргъа да  терк окъуна 
амал табып къоюучу жаш. 
Къыйынлыкъгъа тюшген 
экипажгъа болушургъа бек 
алгъа жетер эди",- деучю 
эди Солтан командирини 
юсюнден.

. . .Сермеш къызадан- 
къыза барады. Солтанны 
жютю кёзю немисли танкны  
быргъысы ала таба буру-
луп башлагъанын эслейди. 
Алай ол, андан алгъа бо-
луп, фашист танкны атады. 
Топ окъ гитлерчи къурч 
машинаны башын бузады, 
экинчи окъ бла Солтан аны 
гусеницасын юздюреди. Ол 
кезиуде механик-водитель 
Смирнов Т-34 танкны таша 
жерден бизни танкланы 
марагъан фашист топла-
ны юслерине уллу терклик 
бла элтеди. Солтан, топдан 
атдырып, аладан  бирин бу-
зады, экинчисин Смирнов 
гусеницала бла малтай-
ды. Ол сермешде  Солтан 
душманны дагъыда бир 
артиллерия установкасын 
жокъ этеди. 

Алгъа, 
къуру да алгъа!

Сунмай тургъанлай алда  
баргъан танк тохтайды. Аны 
аллына, талакъ солуу этип, 
тохтарын тилей, къолларын   
булгъай, къызыл аскер-
чи чыгъады. Къолу бла ол 
темир жол таба  гитлерчи 
пулемёт аяусуз атдыра тур-
гъан таш юйчюкню кёр-
гюзтеди. Немисли бизни  
аскерчилерибизге башла-

рын кётюрюрге къоймай 
эди. Командир танкны жю-
рютгеннге: "Алгъа!" –деп 
буйрукъ береди. Деменгили 
машина жеринден тебеди.  
"Кёремисе, Солтан, душман 
къайдан атханын? Ол юй-
чюкню "къаплачы",-дейди 
командир. "Аны уа бусагъ-
ат..." Бир атханлай окъуна  
ол бугъунуп тургъан фа-
шистни жокъ этди. Полкда 
бек уста мараучугъа ол бош 
саналмай эди да!

Сермешден сора, ингир-
де, танкчыла Солтанны 22 
жыл толгъаны бла алгъыш-
ларгъа мурат этедиле. Ол 
а ол кюн, жаралы болуп, 
госпитальгъа тюшеди. Бол-
гъаны уа былай эди. Киев 
областьны Фастов шаха-
рыны тийресинде танк, ми-
наны басып, чачылады. 
Экипаждан сау жаланда 
Солтан  къалады. Ол кече 
окъуна бузулгъан Т-34 танк-
ны, душманны къолуна 
тюшмез ючюн, бир жанына  
кетерирге  оноулашадыла. 
Солтан тросну илиндирип 
бошлар- бошламаз, душман 
автоматчик аны юсюне окъ 
жаудурду. Фашист алайда 
бугъуп тургъанды.

Берлиннге жетиу
...Госпитальда заман бек 

акъыртын барады, Сол-
таннга кюнле айлача кёрю-
не эдиле. Фронтдан узакъ-
да  тургъанлыкъгъа, аны 
акъылы аскер тенглери 
сермешген жердеди.

Солтан биягъы ёз полку-
на къайтады. Ол, туугъан 
жерин азатлай, кёп уллу 
эмда гитче сермешлеге 
къатышханды. Киев, Запо-
рожье, Бердычев эм кёп 
башха шахарла бла элле 
ючюн баргъан сермешледе 
айырмалы болгъанды.

-Биз жан аямагъанбыз,- 
деп хапар айта эди ал-
гъыннгы танкчы,- хар кюн-
де, хар сагъатда ёлюрге 
боллукъ эдим, къыралны 
къоруулагъан мингле, мил-
лионлача. Алай, къадар 
мени сакълагъанды. Къа-
лай сау къалгъыныма энди-
ге дери да сейир этгенлей 
турама.

Бизни батыр уланыбыз 
Берлиннге дери, танк сер-
мешлени  биринден чыгъа, 
экинчисине кире, ма  алай 
баргъанды. Аны жигитли-
гине уа "За отвагу"  деген 
майдал бла эки кере са-
угъаланнганы шагъатлыкъ 
этеди. Андан сора да, ол  
Ата журт урушну биринчи 
даражалы орденине, "За 
боевые заслуги" эм кёп  
башха майдаллагъа тийиш-
ли болгъанды. 

ХОЛАЛАНЫ Марзият.

БАТЫР ТАНКЧЫ

Сармаковода жашагъан 
Аминат  Каловагъа бу кюн-
леде 100 жыл толгъанды. 
Аны Зольск районну адми-
нистрациясыны башчысыны 
орунбасары И.И. Докшоков, 
КъМР-ни Парламентини де-
путаты, «Зольские вести» га-
зетни редактору Р.Б.Бжахова, 
Урунуу, иш бла жалчытыу 
эмда социал къоруулау жаны 
бла район араны директору 
Л.Х.Мамбетова, элни баш-
чысы Р.Г.Махов жокълап, 
Россейни Президенти В.В. 
Путинни, Къабарты-Мал-
къарны Башчысы К.В. Ко-
ковну, Зольск районну тама-
тасы Р.Х. Гятовну эмда РФ-ни 
Пенсия фондуну КъМР-де 
Управлениясыны атларындан 
алгъышлагъандыла, саугъа-
ла да бергендиле.

Аминат Хамрашевна Сар-
маковода жашагъанлы 72 
жыл болады. Аны баш иеси 
Асман Хазрутович Калов 

мындан 11 жыл алгъа ау-
ушханды. Ол Уллу Ата журт 
урушха къатышханды, уруну-
уну да ветераны болгъанды. 
Аминат да кёп жылланы кол-
хозда ишлегенди. «Урунууну 
ветераны» майдал бла са-
угъаланнганды. «Ана махта-
улукъну» биринчи даражалы 
ордени бла да ёхтемленеди. 
Баш иеси бла ол 8 сабий ёс-
дюргенди, 8 туудугъу барды, 
аладан туугъанла да тогъуз 
боладыла. 

Узакъ ёмюрлю тиширыу 
жашы эм келини бла турады. 
Алыкъа тириди, юй жумуш-
лада болушлукъ этеди. Ма 
къонакълагъа да жарыкъ 
тюбеп, алгъыш этгенди, шён-
дюгю тёлюге аны тенглери 
кёрген къыйынлыкъланы сы-
намазларын тежегенди, деп 
билдиргендиле Зольск район-
ну жер-жерли администраци-
ясыны пресс-службасындан.

Федерал налог служба-
ны Къабарты-Малкъарда 
Управлениясында быйыл-
ны биринчи кварталыны 
эсеплерин чыгъаргъан-
дыла. Алайды да, бу ке-
зиуде налогладан 4,164 
миллиард сом жыйылып, 
къыра лны бюд жетине 
ётдюрюлгенди. Аны бла 
белгиленнген план 41,8 

процентге артыгъы бла 
толтурулгъанды. Кеси да 
былтырдан 26,2 процентге 
аслам болгъанды, деп бил-
диргендиле ведомствону 
пресс-службасындан.

Жыйылгъан ахча дан 
1,425 миллиард сому фе-
дерал бюджетге жиберил-
генди. Республиканыкъы-
на уа, акцизледен тюшген 

файданы санамай, 2,5 
миллиард сом тюшгенди. 
Андан да 719 миллион сому 
жер-жерли бюджетлеге 
бёлюннгенди.

Страховой тёлеулени 
юсю бла бюджетледен 
тышында фондлагъа 2,168 
миллиард сом (+8,9%) 
жыйылгъанды, къыралны 
пенсия фондуна уа – 1,608 

миллиард сом (+8,4%). 
Талай заманны ишсиз тур-
гъаннга эмда аналыкъ бла 
байламлы социал страхо-
ваниягъа 188,5 миллион 
сом (+12,5%) кёчюрюлген-
ди. Уруннганлагъа борчлу 
халда медицина страхова-
ниягъа уа – 370,8 миллион 
сом (+8,9%).

УЛБАШЛАНЫ Мурат.

КЦСОН-ну  таматасы 
Этезланы Мажид айтханы-
ча, аслам жылны ичинде 
къырал мардала жашауда 
бардырылгъанлай тура-
дыла, аланы араларында  
юйге келип къарау, терк 
халда тамамланыргъа тий-
ишли, социал, жарым кюн 
стационар эм социал-жа-
шау-турмуш бла байламлы 
ишле, юйюрге эмда сабий-
леге психолог-педагог бо-
лушлукъ. Къурау-методика, 
консультация билеклик да 
ол сандадыла. Кереклери 
болгъан адамла кеслерин  
жамауатны толу келечи-
лерича сезер ючюн соци-
ал ишчиле къолларындан 
келгенни этедиле, сёзсюз, 
аланы къыйынлары ыспас-
ха тийишлиди.

Араны структура бёлюм-
лери  бир борчну толту-
радыла, алай хар бирини 
иш ызы башхады.  Юйде 
жумушла тапдыргъан эки 
бёлюм  Тырныауузда сау-
лай эм районну эллеринде 
да жетишедиле. Эсепде 
289 адам турадыла, ала-
ны асламысы элледе жа-
шагъанладыла. Былтыр 
322 инсанны жумушлары 
тынгылы этилип, турмуш 

эм медицина жаны бла эс 
тапдырылгъанды. Юйде 
къараргъа керек болгъан 
37 пенсиячы барды.

Социал билеклик изленн-
ген абаданлагъа, кёп са-
бийли юйюрлеге, сабийле-
ни осуйларына болжалгъа 
салынмай тапдырылыргъа 
тийишли жумушланы  энчи 
бёлюм тындырады. Ала 
бу къауумну хакъсыз исси 
аш-азыкъ, продукт жыйым-
дыкъла, кийим эм башха 
керекле бла жалчытадыла.  
Жылгъа социал болушлукъ 
834 адамгъа тапдырыл-
гъанды.  Энчи спонсорланы  
эм араны келечилерини 
хайырларындан къолай-
сызлагъа  272 продукт жый-
ымдыкъла берилгенди-
ле, аланы  битеу да бирге 
багъалары 113951 сомгъа 
жетеди. Мобил бригада 
жылгъа 111 адамны жумуш-
ларына къарагъанды, ол 
санда 75 пенсиячы эм са-
улукъларында чекленнген 
онглары болгъан 36 адам. 
Ыйыкъгъа эки кере социал 
ишчиле аланы юйлерин 
жокълайдыла, кереклерине 
къарайдыла.

Абадан тёлю бла сакъ-
атла алгъынча кюндюзгю 

тургъан бёлюмню излей-
диле. 2019 жылда тогъ-
уз заезд болгъанды, 270 
адамны жумушлары тын-
дырылгъандыла. Юч кере 
аш ашатыу, профилак-
тика эм маданият жаны 
бла бош заманны оздуруу 
къуралгъанды. Малкъар 
халкъны жангырыууну кю-
нюне жораланнган бир 
жандауурлукъ заездде 
кече къалырча онгла да 
этилгендиле. Аны чегинде 
Элбрус районну эллерин-
ден пенсиячыла солуп, 
саулукъларына къаратып 
кетгендиле. 

Юйюр болумларында 
жарсыула, социал ёксюз-
люк бла юйюрге эм са-
бийлеге болушлукъ берген 
психолог-педагог бёлюм 
кюрешеди. Шёндю социал 
ишчилени кёз туураларын-
да  жумушла тапдырыуну 
излеген 335 адам барды, 
аладан 235-си акъылба-
лыкъ болмагъанладыла. 
Бёлюм 94 юйюрге эс бур-
гъанлай турады, аланы 
асламысы  кёп сабийли-
ледиле, ата-анадан бири 
болмагъанладыла эм къо-
лайсызладыла. Ала социал, 
психолог эм социал-педаго-
гика жаны бла болушлукъ 
аладыла. 

Аллай юйюрлени келе-
чилерин урунуу жерле бла 
жалчытыу иш да бардыры-
лады. Былтыр ишге онюч 
адам тохташхандыла. Со-
циал-психология методи-
кала бла диагностиканы 
бардырылгъанларыны 
хайырындан онтёрт юйюр 
энчи къыйын болумладан 
къутулалгъанды, аланы 
болумлары ахшы жанына 
бурулгъаны туурады.

Социал службаны эсе-
бинде тургъанла льготалы 
халда социал-турмуш жу-
мушла тапдыргъан бёлюм-
де чач къыркъыу эм кийим 
тигиу жумушланы хайыр-
ланадыла. Былтыр мында 
4638 адамны  жалчытхан-
дыла. Къурау-методика 
эм консультация бёлюмле 
араны иши бла адамланы 
шагъырей этгенлей тура-
дыла, соруу-жууап амалны 
хайырланадыла, юрист кон-
сультацияла бередиле.

Социал жаны бла жумуш-
ла тапдыргъан комплекс 
араны ишини магъанасы 
уллуду. Аны келечилери 
быйыл да къолдан келгенни 
аямагъанлай бийик дара-
жалы урунадыла.

ТЕМИРЛАНЫ Анатолий.
СУРАТДА: социал ишчиле-

ни къаууму.

Ма ол соруу сюзюлгенди 
РФ-ни эл мюлк министрини 
биринчи  орунбасары Джам-
булат Хатуов бардыргъан 
видеоконференцияда. Анда 
сёз къыйын  санитар-эпи-
демиология  болумну кези-
уюнде  къыралны тынгылы 
урлукъ  бла жалчытыр ючюн 
не мадарла этилгенлерини 
юсюнден баргъанды, деп 
билдириледи КъМР-ни Эл 
мюлк министерствосуну 
пресс-службасындан. 

Кенгешге Къабарты-Мал-
къарны эл мюлк министри  
Хасан Сижажев бла «Рос-
сельхозцентрни» республи-
када бёлюмюню таматасы  
Станислав Блиев къатыш-
хандыла.

 Джамбулат Хатуов, ур-
лукъ жарашдыргъан бё-

люмню айнытыр эмда са-
банлыкъланы да кёбейтир 
ючюн бюгюнлюкде битеу 
онгла болгъанларын айта,  
импортну ёлчемин азыракъ 
этерге итинирге чакъыр-
гъанды. Хасан Сижажев а  

республиканы  аграрчылары 
хайырланнган селекцияла-
ны экиден бири  кесибизни 
къыралдан болгъанларын,   
импорт да жыл сайын азая 
баргъанын  билдиргенди.     

Къабарты-Малкъарда иги 

урлукъну чыгъарыуда эм 
аны бла жалчытыуда  Эл 
мюлк институт, «Отбор», 
«Зольский картофель», 
«Юг-сервис», «Гибрид СК», 
«Элеватор» эм «Прохлад-
ненское ХПП» биригиуле 
тири къармашадыла.   

Хасан Сижажев айтханн-
га кёре, республикада ур-
лукъ хазырлау жаны бла 
жетишимле игидиле. Жыл 
сайын ала сынау халда та-
лай жерге орнатыладыла. 
Сабанлыкъны кюню да бел-
гиленеди. Аны чеклеринде  
жангы сортланы, гибрид-
лени эм амалланы, башха 
затланы да  кёрмючлери 
къурады.  

КУРДАНЛАНЫ Сулей-
ман хазырлагъанды. 

Эл мюлк 
продукциядан - 5,6 

миллиард сом багъасы 
Къырал статистиканы фе-

дерал службасыны СКФО-да 
Управлениясы билдиргеннге 
кёре, Къабарты-Малкъарда 
быйылны биринчи кварта-
лында эл мюлк продукция-
дан 5,6 миллиард сом багъ-
асы чыгъарылгъанды. Ол а 
былтырны бу кезиуюнден эсе 
3,5 процентге асламды. 

Республикада  биринчи 
апрельге жазлыкъ битимле 
битеу да  5,3 минг гектаргъа 
салыннгандыла. Былтыр а  бу 
заманнга 3,1 минг гектаргъа 
урлукъ себилген эди.  

Малчылыкъны алгъанда, 
ийнеклени, къойланы бла 
эчкилени санына къошул-
гъанды, юй къанатлыла бла 
тонгузла уа азайгъандыла.

Сатыу-алыуда – гитче-
бизнес алда

Быйылны биринчи кварта-
лында республикада розница 
сатыу-алыуну ёлчеми 30,5 
миллиард сомгъа жетгенди. 
Ол а былтырдан 2,4 процент-
ге асламды. 

Сатыу-алыу бла кюрешген-
лени араларында уллу эмда 
орта предприятияла 15,8 про-
центни, рынокла бла ярмар-
кала 26,4 эмда гитче бизнес 
57,8 процентни тутадыла.

Отчёт кезиуде халкъгъа 
битеу да ашарыкъ затладан, 
ол санда суусап сууладан, 
тютюнден да, 15,1 миллиард 
сом багъасы сатылгъанды. 
Ол а 2019 жылны биринчи 
кварталындан эсе 2,9 про-

центге кёпдю.
Аш-азыкъ болмагъан то-

варланы сатыуну ёлчеми да 
1,9 процентге ёсгенди эмда 
15,4 миллиард сомгъа жет-
генди.

Асламысы – энчи 
иели журтла

Къурулуш жаны бла  битеу 
да  1,6 миллиард сом багъа-
сы иш тамамланнганды. Ол 
а былтырны биринчи квар-
талындан эсе 2,0 процентге 
асламды. Жылны башындан 
бери республиканы жеринде 
349 жангы фатар ишленнген-
ди. Ала 37,3 минг квадрат 
метрни тутадыла – 2019 жыл-
да бу кезиуден эсе 5,1 минг 
квадрат метрден  неда  15,9 
процентден аслам.

Элледе 145 фатар хазыр 
этилгенди (16,3 минг кв. 
метр). Ол а республикада 
хайырланыргъа берилген 
битеу фатарланы 43,7 про-
центин тутады.

Кёп фатарлы юйлени къу-
рулушлары бла кюрешген 
организацияла 2020 жылны 
биринчи кварталында 89 фа-
тар  ишлегендиле. Ол а хай-
ырланыргъа берилген жашау 
журтланы 18,1 процентиди. 

Адамла кеси ахчаларына 
эмда кредитлени болуш-
лукълары бла 260 журт сюе-
гендиле (30,6 минг кв.м.).Ол 
а былтырны бу кезиуюнден 
эсе 32,8 процентге асламды, 
энчи иелиле ишлеген юйлени 
битеу ёлчемини уа 81,9 про-
центин тутады. 

ТЕКУЛАНЫ Хауа 
хазырлагъанды.

«Единая Россия» партияны Генсове-
тини секретары Андрей Турчак регион 
бёлюмлеге коронавирус жайылгъан 
болумлада бизнесге тутхучлулукъ 
этиуню юсюнден оноула къалай тол-
турулгъанларын тинтирге буюргъанды. 
Андан сора да, ол Партияны правону 
къоруулау арасындан предпринима-
тельлени эркинликлерин къоруулауну 
юсюнден шартланы жыярларын, биз-
несге льготалы кредитлени алыргъа, 
аланы тёлеуню болжаллары созулурча 
этиуге керекли къагъытла жарашды-
рыргъа болушурларын тилегенди, деп 
билдиргендиле «Единая Россияны» 
КъМР-де бёлюмюнден.

РФ-ни Правительствосу Россей-
ни Президенти Владимир Путинни 
буйругъу бла пандемияны хатасы 
жетген бизнесге болушууну талай 
амалын жарашдыргъанды. Аланы 
араларында уа иш хакъны тёлерге 
процентсиз кредитле бериу да барды. 
Бюгюнлюкде ол программагъа 14 банк 
къошулгъанды: Сбербанк, Промс-
вязьбанк, ВТБ, Ак-Барс, Кузнецкий, 
Челябивестбанк, Саровбизнесбанк, 
РНКБ, МСП, «Открытие», «Акцепт», 
Альфа-банк, Томскпромстройбанк, 
Владбизнесбанк. 

Болсада ишчи жерлени сакъларгъа 
болушурукъ процентсиз кредитлени 
предпринимательлени асламысы 

алалмайдыла. «Партиягъа кёп тарыгъ-
ыула келедиле, банкла тюрлю-тюрлю 
сылтаула бла аллай ёнкючню берирге 
унамайдыла деп. Аны алайлыгъына 
Экономиканы айнытыу министерство 
да шагъатлыкъ этеди, аны юсюнден 
Россейни Президенти да айтханды 15 
апрельде бардыргъан кенгешинде. 
Халны кёрюмдюле да кёргюзтюп тура-
дыла: 17 апрельге 25,7 миллиард сом-
гъа берилген заявкала жаланда 4,6 
миллиард сомгъа толтурулгъандыла. 
Алай болургъа керек тюйюлдю»,-деп 
чертгенди Турчак.

    Ол дагъыда бюгюнлюкде пред-
принимательлеге кредитлени тёлеуню 
болжалын созаргъа онг берилгенин 
да эсгертгенди. Алай бу ишде да, ол 
айтханнга кёре, кемчиликле бардыла, 
предпринимательле къагъытла жа-
рашдырыргъа къыйын болгъанына 
тарыгъадыла. Аны бла байламлы Ген-

советни секретары партияны регион 
бёлюмлерине бизнесге тутхучлулукъ 
этиуню мадарлары къалай толтурул-
гъанларын тинтирге буюргъанды. 
«Процентсиз кредитле берирге бан-
кладан къайсылары унамагъанларын 
билигиз. Кредит каникулланы жараш-
дыргъанда уа, ёнкюч алгъанланы 
кредит даражаларына чып тюшме-
зине сакъ болугъуз. Къырал Думаны 
«Единая Россияны» фракциясындан 
депутатладан да бу ишге къошулур-
ларын тилейме»,- дегенди Генсоветни 
секретары.

Регионладан келген билдириуле 
партияны энчи арасына тюшерикдиле. 
«Биз къыралда бизнесге себеплик этиу 
жаны бла мадарла къалай толтурул-
гъанларын шарт билирге керекбиз. 
Жыйышдырылгъан шартла олсагъат 
правительствогъа туура этилликди-
ле. Бу ишде низам салмай боллукъ 
тюйюлдю, битеу этилген оноула тол-
турулургъа керекдиле»,-деп чертгенди 
Турчак.

Ол дагъыда регионлада партияны 
келечилеринден «Корпорации МСП» 
къалай ишлегенини, ол структура ре-
гионлада оператив штаблагъа не бла 
себеплик этгенлерини, ангылатыу иш 
къалай баргъаныны юсюнден да шарт-
ла жиберирлерин излегенди. 

 ЮСЮПЛАНЫ Галина. 

ПАРТИЯ ЖАШАУ

Чыгъарылгъан оноула къалай 
толтурулгъанларын тинтирге буюргъанды

Жууаплылыкъ

Жюрек жылыулукъ бла 
халаллыкъ – бары да абаданлагъа

Былтыр Элбрус районну Социал жаны бла жу-
мушла тапдыргъан комплекс арасы 4926 адамны 
212 мингден артыкъ жумушларын тындыргъанды. 
Бу кёрюмдюле къыйын жашау болумлада тур-
гъан  абаданлагъа, сакъатлагъа эм башхалагъа 
уллу къайгъырыулукъ болгъанын кёргюзтедиле.

ВИДЕОКОНФЕРЕНЦИЯ

Урлукъ бла жалчытыу не халдады?  

Жюз жылында да 
тирилигин тас этмегенди

Налогла

ЭСЕПЛЕУллайгъанла

1400 жыл мындан алгъа, муслийман-
лагъа Рамазан айда ораза борч бол-
гъаны тохташдырылгъанда, ол адамны 
санларына къаллай хайыр, саулукъ кел-
тиргенин ангыламагъандыла. Бирле аны 
азап сынаугъа  окъуна санагъандыла.  
Алай бюгюнлюкде  илму тинтиуле кюнню 
узуну ауузланмау адамны санларына, 
саулугъуна уллу хайыр, багъыу кюч бол-
гъанын тохташдыргъандыла. 

Сёз ючюн, совет профессорла Нико-
лаев эм Нилов  1967 жылда чыкъгъан 
«Пищевые продукты» деген журналда  
«Адамны саулугъуна ашдан-суудан 
тыйылыуну хайыры» деген статьяны 
басмалагъандыла. Ала анда шахарлада 
экология аманланнганы бла  байламлы 
чархланы керексиз жаудан, шлакладан 
тазалар ючюн жылгъа бек аздан юч 
ыйыкъны ачлыкъны хайырланыргъа 
керекди, деп жазгъандыла. Аны тёрт 
ыйыкъдан кёпге созаргъа жарамагъа-
нын да тохташдыргъандыла. Оразаны 
кюнлери тенгли бир!

Бизни санларыбыз алай къуралып-

дыла – ашны эритирге керек болмай 
тебиресе, чархла битеу кючню микро-
бладан,  керексиз ууладан тазаланыугъа 
саладыла.  

Сыйлы Къуранда: «…Сизге ораза тут-
хан игиди. Аны билсегиз эди!...» (2:184) 
деп айтылады. Ачлыкъны хайырлы-
лыгъыны юсюнден  Мухаммадха ислам 
берилген кезиуде айтылгъанды. Алай 
илму аны хайырлылыгъын жаланда 19-
20 ёмюрде ангылагъанды. Бюгюнлюкде 
уа бу амал бла багъыу клиникала окъуна 
бардыла. 

Медицина илмуланы доктору Роберт 
Бартлоу, тинтиуле бардырып, адам ке-
син ашдан тыйса,  башланнган кезиуде 
опухоль  окъуна кетгенин  тохташдыр-
гъанды. «Сёзсюз, ораза адамны сан-
ларын микробладан ариулайды»,-деп 
жазгъанды ол.

Дагъыда ачлыкъ сынау къанда холе-
стеринни азайтханын, алай бла уа къан 
тамырла-жюрек аурууланы селейтгенин 
да тохташдыргъандыла алимле. Ораза 
тутханны  къанында бал туз азаяды, ол 

ашхында кислотность керекли ёлчемде 
турургъа себеплик этеди. Германияны 
алимлери уа адам юч ыйыкъны кюннге 
кесин ашдан 10-15 сагъат тыйса, сау-
лукъгъа  артыкъда хайырлы болгъанын 
ачыкълагъандыла. Алай аны тёрт ыйыкъ-
дан кёпге созаргъа жарамайды. 

Одессаны медицина институтуну 
алимлери уа ачлыкъ адамны чархларын-
дан ууну окъуна чыгъаргъанын тохташ-
дыргъандыла. Сёзге, башха заман бла 
тенглешдиргенде, оразаны  кезиуюнде 
аммиак санладан жюз кереге кёп кете-
риледи.

Битеу бу затланы айтханыбыз, ораза 
адамгъа жаланда хайырды. Аны илму 
шёндю ачыкълагъан эсе, Аллахутала 
аны бизге 1400 жыл мындан алгъа 
белгили этгенди. Кюнню узунуна кесин 
ашдан-суудан тыйгъан тёзюмлюлюкге 
юйренеди, Аллахуталагъа баш урууну 
магъанасын ангылайды, ийманын кюч-
лендиреди, тёзюмлю, сабыр болуп, осал 
къылыкъларындан къутулады. 

Газетибизни хур-
метли окъуучулары! 
Сизни Хасания элни 
иймамы Мисирланы 
Тимур хажини Мухам-
мад файгъамбарны 
юсюнден берген ууазы 
бла шагъырей этерге 
сюебиз: 

- Мухаммад, Абдуллахны 
жашы, кесини ариу хали, 
къылыгъы, сёзю, иши бла 
дуния башында бир адам-
гъа да хорлатмагъанды, 
оздурмагъанды. Ислам 
берилгенден сора адамла 
Аллахутала Мухаммад-
ны кесини келечисине не 
ючюн сайлагъанын шарт 
ангылагъандыла. 

Хар муслийманнга да 
Мухаммад файгъамбар, 
Аллахны саламы анга бол-
сун, ариу юлгюдю, биз 
анга ушаргъа, ахшылыкъ-
ла этерге ашыгъыргъа, 
сёзюбюз, ишибиз бла баш-
халагъа тюз жол ачаргъа   
борчлубуз. Ол а бир за-
манда да башханы алда-
магъанды, ётюрюк айт-
магъанды, сатмагъанды. 
Сёзюн тутхан, башхалагъа 
ахшылыкъла, игиликле 
излеген адам болгъанды.   

Дунияны  тарыхында 
андан сыйлы инсан  та-
быллыкъ тюйюлдю. Аны-
ча акъыллы, билимли, 
ангылаулу, тюз, адепли, 
чомарт адам болмагъан-
ды, мындан ары тууарыкъ 
да тюйюлдю. Сёзлериме 
шагъатха уа аны жашау-
ундан юлгюле келтирейим.  

Файгъамбар  халкъ жый-
ылгъан жерде саламны 
биринчи бергенди, туруп, 
башхагъа жерин къойгъ-
анды, жамауатны орта-
сына кирип бир заманда 
да олтурмагъанды. Ол  
келгенинде, адамла ёрге 
къопсала да унамагъанды 
– сыйымы алай бийикге 
кётюрмегиз дегенди. 

Къонакъ келсе, файгъ-
амбар кеси, ёрге туруп, 
ассаламу алейкум  деп, 
салам бергенди. Кёресиз, 
ол кесин халкъдан айыр-

магъанды, ёхтем болмагъ-
анды, башхаланы сыйла-
рын кёргенди. Ол халал, 
чомарт адам болгъанды, 
жукъну да букъдурмагъ-
анды, къызгъанмагъанды. 
Адамны жюрегин къый-
нагъан сёз бир заманда да 
айтмагъанды. Ол да бизге 
къаллай ариу юлгюдю! 

Къылыкъларыны юсле-
ринден айтханда, ол жатып 
бир заманда да ауузлан-
магъанды. Мушриклеге 
ушамагъыз, аладыла алай 
этгенле деп юйретгенди. 
Аш оруну тойгъунчу да 
ашамагъанды.  Файгъам-
бар  ётмекни, балны, сют-
ню бек сюйгенди.   Аиша, 
Аллах анга ыразы болсун: 
«Мухаммад харбызны бла 
хурманы бек сюйгенди»,-
дегенди. (Термиди). Андан 
сора да, файгъамбарны 
юйдегиси былай айтханды: 
«Мухаммад бек сюйгенди 
татлы сууукъ сууну, суу-
укъ сютню да». Сууну ол 
ашыкъмай, ууакъ уртлам-
ла этип  ичгенди. 

Баш эм орта кюнледе 
сууап оразаларын къой-
магъанды. Аны ызындан 
къайтаргъанла саугъала 
табарла. 

Ол ашны, сууну бир за-
манда сёкмегенди, аман-
ламагъанды, игисин айыр-
магъанды. Аллына не зат 
салынса да, уллу кёллю 
болмай ауузланнганды.  Ач 
болмаса уа, жукъ да айт-
май, жеринде къойгъанды. 
Биз  а бюгюн къалай жю-
рютебиз кесибизни – аны 
ашамайма, муну сюймей-
ме, быллай аш салма ал-
лыма! Аллахутала берген  
берекетге, ырысхыгъа дау 
этген къалай терс ишди!  
Сюймей эсенг, жукъ да 
айтма, даулашма, ачыу-
ланма да, аны жеринде 
къой. Сен бир жанына 
тюртгенликге, бирле асы-
ры къыйналгъандан андан 
татыусуз, татымсыз ашны 
да тапмайдыла.   

Жатханында  файгъам-
бар онг къолун  онг жаякъ 

тюбюне салып, алай жукъ-
лагъанды. Аны аллында 
уа Къурандан аятла окъ-
угъанды, тилекле этгенди, 
дууала тутханды, Аллахдан 
кечгинликле тилегенди. 

Жассы намазны къоюп,  
ол жукъларгъа бир за-
манда да жатмагъанды. 
Кече туруп, сууап намазла 
къылыргъа бек сюйгенди – 
тахаджуд, къыям намазла-
ны. Ол намазланы асыры 
кёп   къылгъандан, аякъла-
ры кёбюп, табанлары окъ-
уна атылгъандыла. Бизге 
уа эки ракят намаз окъуна 
къыйын кёрюнюп, аны бир 
уллу ишге санайбыз. 

Файгъамбар сюннет, 
сууап намазланы къой-
магъанды. Ол бизге да 
борчду. Юйюгюзню   къа-
бырлагъа ушатмагъыз, 
жаланда анда этилмейди-
ле намазла. 

Бизни Жаратхан файгъ-
амбарны ненча кере сы-
нагъан эсе да, ол алагъа  
ыразылыкъда тюбегенди. 
Аллахутала Мухаммадны 
бизге файгъамбар этип 
бергенди. Биз аны сюер-
ге, жашауубузда юлгюге 
алыргъа керекбиз.  Му-
хаммад былай айтханды: 
«Ичигизге бир адам да ий-
нанмаз, мени атагъыз бла 
анагъыздан, башха адам-
ладан бек сюйгюнчю»,-
дегенди  (Бухари, Муслим). 
Бу хадис бизни Аллахута-
ланы келечисин къалай 
сыйларгъа борчлу болгъа-
ныбызны ангылатады.  

«Мен ызымдан сизге эки 

затны къояма. Аладан къа-
ты тутсагъыз, терс жолгъа 
кетмезсиз, жангылмазсыз. 
Ала Аллахны Къураны бла 
мени сюннетимдиле»,-
дегенди файгъамбар. Энт-
та башхасында уа былай 
айтылады: «Мени сюнне-
тим бла  халифлерими 
сюннетлеринден къаты 
тутугъуз».

Былайда энтта бир ха-
дисни сагъынсам  тюз бол-
лукъду: «Мариямны жашы-
ны сыйын чыгъаргъанла-
рыча, мени кётюрмегиз. 
Мен Аллахны къулума, 
аны келечисиме»,-дегенди 
(Бухари). Аны магъана-
сы: Мухаммад адам бол-
гъанын, атадан, анадан 
туугъанын ангылатады. 
Аны  Аллахуталагъа нёгер, 
жууукъ этиуден сакълайды 
бизни. Исса файгъамбар-
ны миллетини бирлери  
аны Аллахха, башхалары  
аны жашына санайдыла.  
Мухаммад быллай терсли-
кледен сакъланады. 

Сыйлы жамауат,   кёре-
сиз, Мухаммад, Аллахны 
саламы анга болсун, не 
халиси, не къылыгъы, не 
адеплиги, не кийими, не 
ашы-суу бла сахабаларын-
дан, халкъдан   кесин бий-
ик этмегенди, айырмагъ-
анды. Ол сабыр, тынч, 
чомарт адам болгъанды. 

Биз Мухаммад этгенни 
къайтаралсакъ, саулугъу-
бузгъа, бу, ол дуниябызгъа 
да ахшылыкъла табарбыз. 
Аллахутала бизге Сыйлы 
Къуран, файгъамбарны  
сюннети бла жашарча 
ийман, онг, къарыу да бер-
син.  Я Аллах, къылгъан 
намазларыбызны, тутхан 
оразаларыбызны, тиле-
клерибизни, закятлары-
бызны, ахшы ишлерибизни 
къабыл эт деп тилейме. 
Битеу этген сууаплылыкъ-
ларыбыз жерлерин тап-
сынла, гюняхларыбызны 
кеч, экинчи да  ийман бла 
тюберча онг, амал да бер, 
я Аллах!

Арап къыраллада финикге къум 
жерни ётмеги дейдиле. Андан  ара-
плыла бек аздан 100 тюрлю аша-
рыкъ хазырлайдыла. Бу татыулу 
кёгетни адамны саулугъуна магъа-
насыны юсюнден илму ишле жазыл-
гъандыла. Аны къурамына кёп санда 
углеводла, 23 тюрлю аминокислота, 
тюрлю-тюрлю витаминле  киредиле, 
Дмитрий Менделеевни химиялы 
затланы тизмесини жартысын да бу 
сейир кёгетде табаргъа боллукъду. 
Бир башха битим быллай бай къура-
мы бла «махтаналлыкъ» тюйюлдю. 

Алимле тохташдыргъанларыча, 
адам жаланда финикле ашап, суу 
ичип турса окъуна да, бир ненча жыл 
жашаяллыкъды. Ол иммунитетни 
кючлейди, аурууладан къорууланыр-
гъа болушады.  

Аны къурамында болгъан магний 
къан тамырла-жюрек аурууланы, 
артритни, Альцгеймерни аурууун 
къорууларгъа болушады. Минерал-
ла уа сюеклени къатдырадыла, ол а 
остеопороз ауруудан сакъланыргъа 
себеп болады. Селен, марганец, 
магний, багъыр адамны санларына, 
бютюнда уа тамата тёлюге, артыкъ-

да керекли затладыла. Фтор бла 
цинк а тишлени, тиш этни халларын 
тапландырадыла. 

Онтёрт жылны ичинде бардырыл-
гъан тинтиуле уа магнийден бай  
ашарыкъла   инсультну 9 процентге 
азайтханларын ачыкълагъандыла. 
Бу химиялы затны адамны саулугъу-
на керек болгъан ёлчемини жартысы 
уа финикни 100 граммында барды. 
А, В1, В2 витаминле, кальций адам-
ны терисин ариу этеди, замандан 
алгъа къартайгъандан сакълайды.  

 Кесигиз да кёресиз, финик адам-

ны саулугъуна къаллай хайырлы 
болгъанын. Алимле аны шёндю тох-
ташдыргъан эселе, кёгетни адамгъа 
магъанасы 1400 жыл мындан алгъа 
белгили этилгенди.  

«Арагъызда оразаны ачхан бар 
эсе,   финик бла ауузлансын, анда 
берекет барды. Ол жокъ эсе уа, суу 
ичсин, ол да тазалагъан этеди»,-деп 
айтылады Мухаммад файгъамбар-
ны, Аллахны саламы анга болсун, 
хадисинде (Ат-Тирмизи, ан-Насаи, 
Ахмад, Абу-Давуд). Бу хадисден 
белгили болгъаныча, файгъамбар 
оразасын финик бла ачханды. 

Эм хайырлыгъа  энди битген фи-
ник саналады, аны ызындан  къур-
гъакъсытылгъан кёгет келеди. Сора 
оразаны  Зам-зам суу,  суу, инжир, 
башха кёгетле бла ачхан  саулукъгъа 
хайырлыды.  

 Сау кюнню   ач болуп, ингирде 
финик эм  суу бла ауузланыуну  
магъанасы артыкъда уллуду. Финик 
кёгетди, алай аны бла бирге ол кеси 
энчи ашды. Ма аны  ючюн  бу кёгет 
бла ауузланнганда, тойгъаныбызны 
сезебиз.    

Мухаммад файгъамбарны, Аллах-
ны саламы анга болсун, сахабасы 
Абу Умам аль-Бахили былай бил-
диргенди: «Мухаммад (АСБ) былай 
айтханын эшитгенме: «Бир жол 
тюшюмде экеулен келип, инбашла-
рымдан тутуп, адам чыгъалмазлыкъ 
тик къаяны къатына келтирип, ёрле, 
дегендиле. Мен ары чыгъаллыкъ 
тюйюлме деп жууаплайма. Ала уа 
биз санга женгиллетирбиз, дейдиле. 
Алай бла ёрлеп башлайма. Тёппеге 
жетгенимде, ачы тауушла эшитеме. 
«Кимледиле ол къычыргъанла»,-деп 
сорама. «Ала Отда кюйгенледиле»,-
деп жууаплагъандыла эмда мени 
ары ашыргъандыла. Анда сингир-
леринден тагъылгъан адамланы 
кёреме, аланы жаякълары жырты-

лып, къан тёгюле. «Кимледиле бу 
адамла»,-деп соргъанымда, ораза-
ны болжалдан алгъа ачханладыла,-
дегендиле» (ан-Насаи).

Оразаны заманын сакъламай, 
ауузну алгъа ачханла быллай къый-
ынлыкъла сынарыкъ эселе, аны бир 
тюрлю сылтаусуз ахырда тутмагъ-
анла къаллай азап кёрлюклерин 
акъылгъа келтирген да къыйынды. 

Рамазан айда кюндюз ауузланнган 
Аллахуталаны буйрукъларындан, 
Мухаммадны (АСБ) айтханындан 
чыгъады эмда уллу гюняхха киреди. 
Адам оразагъа сый бермей, ол борч 
тюйюлдю деп, кесин кюнню узунуна 
ашдан-суудан тыймай эсе,  ол кя-
фырды деген оюмгъа келгендиле 
ислам алимле. Сыйлы Къуранда, 

файгъамбарны сюннетинде Рама-
занда ораза муслийманлагъа борч 
болгъаны шарт жазылыпды. 

Алай аны борчлулугъуна ишекли 
болмай, эринип, кёл салмай тут-
магъан а терс иннетлиди. Ол,  то-
багъа къайтып, мындан ары аллай 
кемчилик къайтармазгъа керекди, 
дейдиле алимле. 

Ибн Мас,уд былай айтханды: «Ра-
мазан айда оразасын сылтау бол-
май бир кюн окъуна бузгъан артда 
жашаууну ахырына дери аны тутса,  
толусунлай къайтараллыкъ тюйюл-
дю.  Аны кечерге неда жууапха тар-
тыргъа  деген оноуну   жангыз Аллах 
чыгъарлыкъды». 

«Ислам в Евразии» газетден.

Жамауат 
эм дин

Материалланы басмагъа ТИКАЛАНЫ  Фатима хазырлагъанды.

Бу бетде Къурандан аятла, Мухаммадны хадислери да келтириледиле. Аны ючюн сакъ болуругъузну, аны кирли  жерлеге атмазыгъыз-
ны, тийишли болмагъан жумушлада хайырланмазыгъызны тилейбиз. 

Кёз къарам

«…Сизге ораза тутхан игиди. Аны билсегиз эди!...» 

БУ СЕЙИРДИ

Финик – къартайгъандан сакълагъан кёгет

Номерни хадиси

Заманындан алгъа аууз ачханны азабы

- Назир хажи, Рамазан 
жылны ичинде бек сыйлы 
айгъа нек саналады?

- Мухаммад файгъамбар,  
Аллахны саламы анга болсун, 
былай айтханды: Рамазанда  
битеу кёклени эшиклери ачы-
ладыла.  Жаннетни эшикле-
ринден бири Райянды. Ораза 
тутханла андан кирликдиле,  
барыбызгъа да Аллах  аны 
насып этсин.  Аны бла бирге 
уа  жаханим  жабылады. 
Адам улуну  ызындан болуп, 
тынчлыкъ бермеген шайтан 
бугъоулагъа тагъылады. 

Къуран да файгъамбаргъа 
Рамазан айда берилип баш-
лагъанды, ол да аны сыйлы-
лыгъыны белгисиди.  Файгъ-
амбар былай айтханды: адам 
хар жумушну да кеси ючюн 
этеди: намазны, хажиликни, 
закятны да.   Жаланда ораза-
ны муслийманла Аллах ючюн 
тутадыла. Аны сууаплыгъын 
адамгъа къайтаргъанда, са-
угъаланы ёлчемсиз берирме, 
дегенди  бизни Жаратхан. 

Жер, алам уллу болгъан-
ларын илму амалланы хай-
ырындан ангыларгъа, аланы 
ёнчелерге онгубуз барды:   
башха аламгъа быллай бир 
жылны учарыкъса, ол неда  бу 
планетаны кенглиги быллай 
бирди деп. Алай хар нени да 
жаратхан Уллу Аллах ораза 
тутхан адамгъа ёлчемсиз 
сууаплыкъ берирме дейди. 
Ийманы болгъан аны юсюн-
ден сагъыш этер.  

- Айны ичинде муслийман-
ла кеслерин къалай жюрю-
тюрге тийишлидиле?

- Файгъамбар былай деген-
ди:  Аллахны фарызларын 
толтуруп, бу айда кесин аш-
дан-суудан тыйса,   кечеледе 
намаз этсе (тарауих намазны), 
мени сюннетимден  болур.  
Аллах ючюн деп, кече-кюн да 
тилек этген, Къуран окъугъан, 
тобагъа къайтхан муслийман 
гюняхладан  тазаланыр, ана-
сындан туугъан сабийча.

 - Ораза кимге борчду? 
- Ол белгилиди: акъылба-

лыкъ болгъан, саулукълары 
жетген муслийманлагъа. Мен 
а адамланы юч къауумгъа 
юлеширге сюеме. Бирин-
чилери  Аллах ючюн ораза-
ларын тутаргъа сюйюп, бу  
борчларын толтургъанлады-
ла. Саулукълары  жетишмей, 
жамауатдан, дин къарындаш-
ларындан айырылып къал-
гъанларына жарсыгъанла  
да бардыла.   Манга телефон 
бла аллайла кёп сёлешеди-
ле,  не этейим, дыгаласма, 
ёмюрюмю тута келип, энди уа 
къалай къояым дегенле. Алай  
ауругъан кесине артыкълыкъ 
жетдирирге эркин тюйюлдю. 
Аллах хар адамны  халин 
кёреди. Кезиулю ауруу эсе, 
артда кюн-кюню бла тёленир. 
Алай хронический аурууладан 
къыйнала эсе уа, дин идара 
тохташдыргъан ахчаны тёлеп 
къоярыкъды айны аягъында. 

Ючюнчюлери уа ауругъан 
да этмейдиле, Аллахха ийна-
нама деп да айтадыла, алай 

аны жорукъларын а толтур-
майдыла.  Хар адамны ишин, 
ниетин къыяма кюн Уллу 
Аллах кеси сюзерикди. Ораза 
– Аллахны аллында борчду. 
Алай анга ийнанмагъанла 
кеслерине базына болурла.  
Ала шайтанны жолундадыла, 
Аллах бизни бу къауумладан 
сакъласын.

- Кесинги ашдан-суудан 
тыйгъан бла чекленип къа-
лыргъа боламыды? 

- Кюнню узуну ашамай, суу 
ичмей турсам, башха жукъ 
керекмейди деп суннганла 
бардыла. Алай ала жангыл-
гъан этедиле. Файгъамбар, 
Аллахны саламы анга болсун,   
адамны хар  саны да ораза  
тутаргъа керекди, дегенди. 
Ол не магъанада айтыла-
ды? Кесибизни ашдан-суудан 
тыйгъанча, къулакъларыбыз-
ны  аман хапарладан, ауузу-
бузну керексиз ушакъладан, 
биреуленни сёзюн этгенден 
сакъларгъа борчлубуз.   Къо-
лубуз бла адамгъа  заран 
жетдирмезге, аякъларыбыз 
Аллах сюйген жерлеге барыр-
гъа тийишлиди. 

Файгъамбар Аллах бизден 
къуру ач, суусап болгъанны  
излемейди,  мыйыбыз, саны-
быз, акъылыбыз  бла да анга 
къуллукъ этиуню  сакълай-
ды, дегенди. Ма ол заманда 
тийишли болурбуз ёлчемсиз 
саугъалагъа. 

- Назир хажи, бирле къа-
рангыгъа, жулдуз чыкъ-
гъынчыгъа  дери аууз ачмай 
турадыла. Ол тюзмюдю? 

- Оразаны заманында жа-
баргъа эмда ачаргъа бор-
члубуз. Эрттен намазгъа 
азан айтылгъынчы ниет этип, 
тишлерибизни жуууп, хазыр 
болургъа керекбиз.  Файгъам-
бардан  сараш (арапча анга 
сухур дейдиле) не замандады 
деп соргъандыла. Ол а эрттен 
намазгъа 50 аят чакълы бир 
къалса, дегенди.   Адам Сый-
лы Къурандан 50 аятны 10-15 
минутха окъуп чыгъарыкъды. 
Шёндю намазны графикле-
ри бардыла, кюн не заман 
чыкъгъанын  санар кереклиси 
жокъду. Графиклеге таянып, 
сарашны заманында бошар-
гъа  керекди. 

Эрттенликде къопмасам 
да, ач болмайма  дегенле 

бардыла. Алай бизни Жарат-
хан  сарашха тургъанны, бу 
кезиуде сауут тауушну окъуна 
бек сюеди. Бир хурма, финик 
къабып, айран уртлап къой-
сакъ да, тамамды.     

Жулдуз чыкъгъынчы аууз 
ачмайма дегенле да барды-
ла. Алай ала жангылгъан 
этедиле.   Ашхам намазны 
азаныны биринчи сёзлери 
айтылгъанлай,   аууз ачаргъа 
тийишлиди. Ашхамны ууахты-
сы киргенден сора оразаны 
тутхан шайтаннга къуллукъ 
этеди.  

- Бу сыйлы кюнде халкъ 
ата-ана юйге жыйылыргъа 
кюрешедиле. Бу айны жу-
уукълукъну къатыландыр-
гъан магъанасы да болур?

- Жууукълукъну, тенгликни, 
шуёхлукъну юзмезге, къуру 
бир миллетни угъай, саулай 
муслийман жамауатны би-
рикдирирге себеплик этеди 
бу ай.  Ахыр жыллада къарап 
турама да, таулу, къабар-
тылы, осетинли, чеченли, 
башха миллет деп айырылыу 
жокъду. Адамла, бирге жыйы-
лып, аууз ачадыла, бир бирге 
къонакъгъа барадыла. Бу 
кезиуде къонакъбайлыкъны 
уа   саугъасы бек уллуду: нен-
ча адамгъа аууз ачдырсанг, 
анча кюнню ораза тутханча 
сууаплыкъ жазыллыкъды. 

Алай шёндю дунияда ко-
ронавирус жайылгъаны бла 
байламлы адамла бир бирле-
ри бла не къадар аз тюберге 
керекдиле. Аны  себепли 
муслийманланы да сакъ бо-
лургъа, кийирилген низамны 
сакъларгъа, тарауих намазны 
юйде къылыргъа, аууз ач-
ханда, бирге жыйылмазгъа 
чакъырама.  

- Бюгюнлюкде хар бири-
биз да ишге жюрюйбюз, 
алай коллективле уа башха-
башхадыла. Бирлери тута-
дыла ораза, башхалары уа, 
кюндюз жыйылып, ауузла-
нып, лакъырда, сауут таууш 
этдиредиле…

- Ораза борч болгъанын 
эшитмей  тура болмазла ол 
сен айтханла. Билмей эселе 
уа,   ариу халда ангылатыргъа 
керекди Рамазан айны магъа-
насын, жорукъларын. Ийнан-
май, ала жомакъладыла деп 
тургъанла бла уа даулашыр 

кереклиси жокъду, артда 
къаллай жууап тутарыкъла-
рын кеслери кёрюрле.

Къуранны сураларындан 
биринде былай айтылады: 
«Ийнанмагъанла хыликкя 
этедиле ийманлары болгъан-
ланы. Алай артда, ахыратха 
жыйылгъанда,  жюрекле-
ринде ийманлары болгъанла 
ариу, бийик жерледе олтуруп,  
алагъа кюлюрле». Бюгюн-
люкде адам базыныргъа, ба-
тыр болургъа эркинди. Алай 
ажал  къачан жетеригин би-
рибиз да билмейбиз.  Ол сен 
айтхан къауумла бу затланы 
эслеринде тутсала, кеслерине 
хайыр болур. 

- Оразама деп, кесин иш-
ден аяп тургъан а тюзмю-
дю?

- Ач-суусап да болуп, ауур  
ишле этерге  саулугъу жет-
мегенле  да болурла. Алай 
хайт дегенле, къарыулары 
болгъанла кеслерин аягъан-
ларын да кёребиз. Неда  тю-
тюн, башха керексиз затланы 
ичип, ораза тутханлагъа да 
къарамай, жамауатны аллын-
да аш-суу жайып, хахай этип, 
кюлюп, ойнап тургъанла  да 
бардыла. Ол, динни айтмай 
къойсакъ да,  адепсизликди. 
Миллетде намыс жюрюмесе 
уа, аны келир кюню жокъду. 
Халкъны, таматаланы алла-
рында тютюн ичгенле, аман 
сёзле айтханда бир заманда 
да болмагъандыла бизни 
миллетде. Жарсыугъа, бу 
затла шёндю тас бола бар-
гъаннга ушайдыла. 

- Рамазан айда биз ни-
замлы болургъа, динни жо-
рукъларын толтурургъа, жу-
уукълукъгъа сакъ болургъа 
кюрешебиз. Алай бу айдан 
чыкъгъандан сора ала уну-
тулуп нек къаладыла?

- Бу айтханынг барды. Ра-
мазан айны низамы бла жю-
рюсек, бир адам да ачырыкъ  
тюйюл эди. Ораза  бизге 
медиреседи. Аны кезиуюнде 
алгъан дерсле бла жашауну 
жолунда барсакъ, жангы-
лырыкъ тюйюлбюз.   Алай 
алыкъа алай эталмайбыз.

- Бизни газет окъуучулагъа 
къаллай алгъыш этерик 
эдигиз?

- Уллу Аллах бу айда  этилген 
къуллукъланы, тилеклени толу 
этип алсын, эки дуниядан да 
къууандырсын. Ораза тутхан-
лагъа барыбызгъа да жаннет-
ни Райян эшигинден кирирге 
насып берилсин. Жерибизге, 
къыралыбызгъа тынчлыкъ, 
ырахатлыкъ, мамырлыкъ 
тежейме. 

Рамазан ай ючге бёлю-
неди: ал он кюню Аллахны 
кечмеклигидиле, ортасында 
кюнле – бизни Жаратханны 
рахматлыгъыдыла, ахыргъы 
кюнлери уа - жаханимни от-
ундан сакъланыудула. Бу 
затланы битеу муслийман-
лагъа насып этсин Уллу Аллах. 
Оразаны тийишли ётдюрюп, 
келир Рамазан айлагъа да 
ийманыбызны къаты этип, 
сау-эсен жетейик.  

СЫЙЛЫ АЙ

Жууукълукъну, тенгликни, шуёхлукъну юзмезге юйретген,  
саулай муслийман жамауатны бирикдирген кезиу   

Сыйлы Рамазан ай бый-
ыл, ал тергеулеге кёре, 
апрельни 24  кюнюне 
тюшеди. Болсада КъМР-ни 
Муслийманларыны дин 
управлениясы, райис-
иймамланы жыйылыуун 
бардырып, айны болуму-
на къарап, ол кюнню энтта 
шарт тохташдырлыкъды. 

Бу сыйлы айда муслий-
манла кеслерин къалай 
жюрютюрге кереклисини, 
ораза кимге тийишли бол-
гъаныны эмда аны тутхан-
ла къаллай сууаплыкъ ал-
лыкъларыны юслеринден 
биз «Мамырлыкъ» жандауурлукъ фондну башчысы 
Ахматланы Назир хажи бла ушакъ этгенбиз.

ТЕКУЛАНЫ Хауа

Табийгъат болумла

Банк

КЪОРКЪУУСУЗЛУКЪ

К ъ а б а р т ы - М а л к ъ а р д а 
УФСИН-ни 5-чи номерли  
колониясында къалауурлукъ 
этгенлени къаууму тышын-
дан биреуню ол  тюзети-
учю учреждениягъа эркин 
этилмеген затланы ётдю-
рюрге кюрешген заманда 
тутхандыла, деп билдир-
гендиле ведомствону пресс-
службасындан.

Бузукъчуну тынгылы къар-
магъанларындан сора эки 
чулгъамны тапхандыла. Ала-
да уа 5 мобил телефон бол-
гъанды. Аланы ол колония-
ны тёгерегиндеги бурууну 
башы бла атар умут этгенди.  
Законсуз ишни этерге кю-
решген 22-жыллыкъ жашны 
административ  жууапха 
тартыуну юсюнден тийишли 
къагъытла жарашдырылгъан-
дыла. 

Республиканы тюзетиу-
чю учрежденияларына за-
кон бла эркин этилмеген 
затла ётдюрюрге кюрешиу 
тохтамайды. Алай УИС-де 
къуллукъ этгенлени уста-
лыкъларыны хайырындан 
бузукъчуланы асламысыны 
жолу кесиледи.

Адамланы харкюнлюк жаша-
улары тюрлене баргъан кезиу-
леде аманлыкъчылыкъгъа да 
онгла ачыладыла. Коронавирус 
бла байламлы халны эсге ал-
сакъ, Интернет, башха техника 
амалла бла аманлыкъ этгенле-
ни саны ёсгенин чертирчады. 
Ала хыйла этерге быллай ке-
зиуде да амал табаргъа кюре-
шедиле. Адамла юйлеринден 
чыгъар онг тапмай тургъанда, 
интернет сайтлада кёп олтура-
дыла, осал ишлеге ал бургъан-
лагъа уа ол бютюн иги. 

Сёз  ючюн,  бюгюнлюкде 
къыйын жашау болумгъа тюш-
генлеге болушлукъ этейик, 
вакцинаны къураргъа ырысхы 
жыяйыкъ дегенле, медицина 
къапла, дарманла, кёп ауруула-
дан сакълагъан затла алыргъа 
чакъыргъанла кёпдюле. Аланы 
асламысыны баш муратлары 
кеслерине не къадар кёп ырыс-
хы жыяргъады. Ма ол себепден 
ахчаны ол неда бу жерге ёт-
дюрюгюз дегенни эшитгенде, 

бютюн сакъ болургъа керекди.
-Аманлыкъчыла шёндюгю 

къыйын халгъа терк тюшюнн-
гендиле, аны хайырланып, 
адамлагъа сёлешип, письмола 
жазып, официал организация-
ладанбыз деп алдайдыла. Ол 
сёлешиуледе эм письмолада 
не да СМС-билдириуледе коро-
навирус инфекциягъа къажау 
туруу амалланы окъуна бас-
малайдыла. Алагъа ийнанып, 
къайсы бирибиз да билмей 
тургъанлай аманлыкъчыла 
къурагъан бек осал програм-
маланы ачаргъа боллукъбуз. 
Ол программала энчи белгиле-
рибизни, тёлеу реквизитлери-
бизни, парольларыбызны, аны 
бла уа энчи ырысхы счётлары-
бызгъа жолланы белгилейдиле. 
Аны себепли иги ышанмагъан 
билдириуге ийнаныргъа керек 
тюйюлдю, - дегенди РФ-ни 
Банкыны КъМР-де бёлюмюню 
башчысыны орунбасары Бала-
ланы Расул.

Банкны экспертлери бир та-

лай жорукъну эсде тутаргъа 
чакъырадыла. Ол санда бил-
меген неда ишеклик туудургъан 
письмоланы ачмазгъа кере-
клисин белгилейдиле. Сайтны 
адреси жазылгъан жерине иги 
эс буруп къараргъа керекди. 
Нек дегенде компьютерде ви-
рус ресурсла анда официал 
шартланы башха тюрлю жа-
задыла, шёндюгю жашаугъа 
ал бурургъа чакъырадыла. Ма 
аны себепли хар устройствону 
да вирусха къажау программа 
бла жалчытыргъа керекди. 

Интернетде сатыу-алыу этер 
ючюн, энчи картаны хайырла-
ныргъа боллукъду. Кесине да 
ахчаны жаланда керек болса 
салып турургъа. Алай аман-
лыкъчыла, не да этип, бизни 
картабызны ачалсала, аны 
юсюнден мычымай банкга бил-
дирирге керекди.

УЛБАШЛАНЫ Мурат 
хазырлагъанды.

- «Сууча биледи» дейдиле 
таулула бир затны иги билген 
адамны юсюнден. Саулукълу, 
жаны болгъан суу неда бол-
магъан суу деген сёз тутушла 
да бошдан айтылмагъандыла. 
Суу информацияны эсинде 
тутхан затды. Сагъышла, сёзле, 
музыка аны къыйматын тюр-
лендиргенлери битеу дунияда 
да белгилиди.

 Суу къуру биз ангылагъанча 
зат тюйюлдю. Ол структуралы 
элементледен къуралады, ала 
къаллай бир болгъанларына 
кёре, кесини къыйматын тюр-
лендиреди. Структуралы эле-
ментлени химия, электромаг-
нит, механикалы затла, инфор-
мация билдириуле окъуна да 
тюрлендирирге боллукъдула.

Сёз ючюн, магнит амалла бла 
дарман хансладан неда музы-
ка чыгъармаладан чыкъгъан 
нюр таякъланы алимле жазып 
алаладыла. Суу  кесини къый-
матын, болумун тёгерекдеги 

къудуретни тюрленнгенине 
кёре тюрлендиреди. Адамны 
чархыны 70-80 проценти суу 
эсе, ол да сезеди тёгерекде 
бола тургъан тюрлениулени.

- Кертимиди, стол жабыуну 
тюрсюнюне кёре тюрленеди 
столда тургъан стакандагъы 
сууну къыйматы деген оюм?

- Хау, кёп къыраллада аллай 
тинтиуле да бардырылгъан-
дыла. Къызыл стол жабыуда 
тургъан стакандагъы суу кёк 
стол жабыуда тургъан стакан-
дагъындан эсе кесини къурамы 
бла башха боллукъду.

- Къайсы тюрсюнлю стол 
жабыуда тутса игиди суу орун-
ну?

- Бизни хар бирибизни да кеси 
тюрсюнюбюз барды. «Татымда 
бла тюрсюнде нёгер болмай-
ды» деген нарт сёз бошдан 
жаратылмагъанды. Бек тюзю: 
жарата эсегиз, ол сизни тюр-
сюнюгюздю.

- Тазалаучу фильтрле сууну 

къаллай бирге тюрлендире-
диле?

- Фильтрле сууну заран келти-
рирге боллукъ химия затладан 
тазалайдыла. Алай эсе, аланы 
хайырланыргъа керекди. Ар-
тыкъда сабийле ючюн. Болсада 
таппа-таза суугъа итинирге уа 
керек тюйюлдю - иммунитет 
ишлерге керекди да! Сиз аны 
кирин олтуртма къойсагъыз 
неда къайнатсагъыз, ол жетеди 
деген оюмдама.

- Бир-бирле суу, къайнатыл-
са, бузулгъан этеди, дейдиле.

- Къайнатылса, микробланы 
бир кесеги ёледиле, болгъан 
тузланы жартысы къайнатыл-
гъан орунну жанларына жабы-
шадыла, алай бла сууну татыуу, 
структурасы да тюрленеди. 
Алай эсе да, ол бузулгъанды 
дерге жарамайды. 

Тюзюн айтсакъ, аны къай-
нагъанын, тазаланнганын неда 
кири тюбюне олтурулгъанын 
жарата эсегиз, аны хайырла-
ныгъыз. Стандартха келиш-
генин сюе эсегиз, быргъыла 
бла келгенни неда къуюдан 
алыннганны ичигиз. Бек игиси 
уа - сизни жеригизде болгъан 
кезлеулени, шауданланы суула-
ры бла аш-азыкъ этигиз.

 Суу табийгъатны жер къат-
ларындан ётген заманда та-
заланады, минерал тузла бла 
байыкъландырылады эм къый-

матлы болады, аны бла бирге 
топуракъда болгъан минерал-
ланы кючлери да аны ёзеги-
диле.

- Экология битеу къырал-
лада да осалды, сора сууну 
структурасы да тийишлисича 
тап болмаз?

- Адамны чархына артыкъ бек 
жарамагъан структурасы болур 
десек тюздю. Жарсыугъа, ол 
алайды. Адам улу эндиге дери 
да ачыкъ болгъан амалла бла 
сууну кирлендирип келеди: кир 
суула, химия эм радиоактив 
затла, уулу микробиология къа-
тышла эм аллай башха затла 
бла. Алай эсе да, катастрофа 
уа информация кирлениулюк-
ден, башхача айтханда, сууну 
структурасыны кирлениуюнден 
жаратылыргъа боллукъду.

Жаланда  иги затланы юсле-
ринден сагъыш этип  ичерге 
керекди аны. Аш-азыкъны 
жарашдыра - бишире, ашай 
туруп да, аман сёзле айтмаз-
гъа, къаргъыш этмезге бор-
члубуз. Нек дегенде сууну эси 
да, кючю да барды. Сиз айтып, 
унутуп къойгъанлыкъгъа, ол 
унутмайды. 

Сёзсюз, таулуланы саулукъ-
ларыны мурдоруду да таза су-
уларыбыздады. Аланы  келлик 
тёлюлеге сакъларгъа керекди.

БАЙСЫЛАНЫ Марзият.

Бу суратны бизге Огъары Мал-
къардан Баллиланы Роза жи-
бергенди. Аны айтханына кёре, 
муну анга биреу «Коммунизмге 
жол» (бусагъатда «Заман») газет 
чыкъгъан кезиуде берген эди: 
«Къызы, бу суратда сен кёрген 
адамла огъары малкъарлыла 
сунама. Ол элде устаз болуп иш-
легенинг себепли бу жумушну сен 
тындырлыкъса, быланы кимле 
болгъанларын элде соруп-сурап 
билирге кюреш», - деп.

«Къарагъанымлай да таныдым 
сол жанында биринчи сюелген 
Сумайланы Сабе болгъанын. Биз 
аланы юйюр бла Къазахстанда 
къоншулукъда жашагъанбыз. 
Бирсилени уа, не бек сурашдырып 
кюрешдим эсе да, жарсыугъа, 

таныгъан адам тапмадым. Охо, 
шахаргъа баргъан заманымда 
биргеме ала барып, газетге чыгъ-
арырларын тилерме деп, кита-
пларымы ичине салып, унутулуп 
къалгъанды. 

Бу кюнледе уа бу суратны эсим-
де болмай тургъанлай эски кита-
пларымы ичинде табып, жюрегим 
бек къыйналды манга муну берген 
адамны тилегин толтурмагъаным 
ючюн. Ким биледи, была бир 
ахшы адамла болуп, танылмай, 
унутулупму къалырла деп жарсы-
дым», - деп жазады Роза. 

Багъалы окъуучуларыбыз, жу-
уукъларын-ахлуларын таныгъан 
адамла чыгъар эселе уа сизни 
ичигизде деген хыйсапдан бас-
малайбыз суратны. 

«Жаланда бирин таныдым»

Интернетде кимге болса 
ышанып къалмагъыз

Бу кюнледе эрттен сууукъланы хатасындан 
бизни республикада юч жюзден артыкъ гек-
тарда терекле юшюгендиле, деп билдирген-
диле КъМР-ни Эл мюлк министерствосундан. 
Ведомствону специалистлери  айтханнга кёре, 
ахыр ыйыкълада кюндюз хауаны иссилиги жый-
ырма градусха жетип, кече эм танг эрттенде уа 
къырау къагъып тургъаны ючюн алма эм башха 
жемиш терекледен иги кесеги тозурагъанды.  

Быллай табийгъат болумланы хатасындан 
къоранчха тюшмез ючюн, министерствону 
келечилери эл мюлкде уруннганлагъа терек 
бахчаларын эмда сабанларын заманында стра-
хование этерге чакъыргъандыла.

МЧС-ни регионда бёлюмю бу ыйыкъны ре-

спубликада кече эмда танг алада 1-5 градус 
сууукълукъ болурун билдиргенди.

ОМАРЛАНЫ Мурат.

Бизни республикада таулада 
къар эрип неда сакъ жауунла 
жауа кетип, черекле кётюрюл-
селе, алтмыш чакълы элни суу 
басаргъа боллукъду. Андан 
къутулур ючюн а аланы жагъ-
аларын кючлендириу иш бара-
ды, деп билдиргенди МЧС-ни 
КъМР-де Баш Управлениясыны 
таматасы Михаил Надежин 
ТАСС агентствогъа. 

-Шёндюледе аслам кюч-
къарыу къоркъуулу болгъан 
жети участкагъа салынады. 
Эпидемиялы болум осал бол-
гъанына да къарамай, алада 
жагъаланы кючлендириу иш 
тохтаусуз барады. Алай дагъы-
да бу объектледе къармашхан 
специалистле бетлерин ма-
скала бла жабып ишлейдиле, 
- дегенди Надёжин.

Управленияны таматасы айт-
ханнга кёре, кёп жауун жауса, 
Малка, Чегем, Черек, Терк эмда 
талай башха суулада болум 

осалына кетерге боллукъду, кёп 
шахарлагъа бла эллеге къоркъуу 
чыгъарыкъды. «Мында хар неда 
кюнню халына кёре боллукъду. 
Хауа исси болса, чыранла терки-
рек эрип башларыкъдыла. Аны 
юсюне жауунла да къошулсала 
уа, бек сагъайыргъа тюшерикди. 
Булутлу кюнле уа къоркъуудан 
кери этерикдиле», - деп белги-
легенди ол.

Республикада черекледе 

болумгъа онбир стационар ги-
дропостда дайым мониторинг 
бардырылады. МЧС-ни келе-
чилери Башыкъ-Ара кёлге да 
энчи кёз-къулакъ болгъанлай 
турадыла. КъМР-ни Гидроме-
теорология арасыны билдири-
улерине кёре, черекледе сууну 
мардасы къоркъуулу тюйюлдю. 

КУРДАНЛАНЫ Сулейман.

Быйыл биринчи кварталда 
302 МВт кюч  ток ызлагъа къо-
шулурча   «Россети Северный 
Кавказ» компаниягъа 6690 за-
явка берилгенди.  Былтыр бла 
тенглешдиргенде, ол 1800-ге 
неда 39,4 процентге  кёпдю.  

Сёз ючюн, «Дагъыстанны 
сеть компаниясына» - 2 600,  
«Чеченэнергогъа» - 1 950, 
«Ставропольэнергогъа» - 774,  
«Севкавказэнергогъа» - 499, 
«Каббалкэнергогъа» - 361, «Ка-
рачай-Черкесэнергогъа» - 339 эм 
«Ингушэнергогъа»  166 заявка 
берилгенди.

Сагъынылгъан объетлени са-
нында медицина учрежденияла,  
эл мюлк эм производство пред-
приятияла,  социал магъаналы 
объектле эм жаш юйюрлени 
жашау журтлары да барды.  Ол 
санда быйыл Бахсан шахар-
да садикге, Атажукино элде 
чыгъармачылыкъ арагъа эм 
Нартанда Маданият юйге эмда 

башхалагъа ток тартылгъанды.
- Бусагъатда къыйын эпидеми-

ология болумгъа да къарамай, 
энергетикле кеслерини борчла-
рын тийишлисича толтурадыла. 
Этилген келишимлеге кёре, 
жангы объектле ток ызлагъа 
болжалдан  кеч къалмай  къо-
шуладыла. Аны бла бирге коро-
навирус жукъмазча   ишчилени 
къоркъуусузлукъларына да ас-

лам эс бурулады, дейди «Россе-
ти Северный Кавказ» биригиуню 
таматасы  Виталий Иванов.  

Электрокюч  ызгъа къошулур 
ючюн,  «Портал ТП.рф»  заявка 
жиберирге керекди, андан сора 
да, мында тюрлю-тюрлю  со-
руулагъа жууап табаргъа  эм 
специалистледен  эсгертиуле 
алыргъа  жарайды. 

МАГОМЕТЛАНЫ Сулейман. 

Бизни саулугъубуз таза суу бла байламлыды

УФСИН

Законсуз ишни 
жолун кесгендиле

Игилендириу 

Черекле мардадан озмагъандыла

Къырау – терек бахчаланы душманыСуу таулулада бек кючлю зат болгъанды. Алимле жа-
ланда жыйырманчы ёмюрде билгендиле аны эси бол-
гъанын. Аны юсюнден биз Черек районну Билим бериу 
управлениясыны бёлюмюню таматасы, химик, географ эм 
психолог Глашланы Фаризат бла ушакъ этгенбиз.

- Сууну къатында Моцартны музыкасы салынса, аны 
кристаллары омакъ тизиледиле, рок музыкадан сора уа  
къара-къатыш дегенни алимледен эшитгенде, сейир этген-
биз. Ол оюмгъа кёп къыраллада тинтиуле да шагъатлыкъ 
этедиле. Сиз къалай къарайсыз суугъа?

Россейни Правительствосу эмда Банкы бла байламлыкъда шён-
дюгю къыйын кезиуде Сбербанк халкъгъа себеплик этиу жаны 
бла талай оноу чыгъаргъанды. Финанс учрежденияны бизни ре-
спубликада бёлюмюнден билдиргенлерича, аны битеу офислери 
алгъынча ишлеп турадыла. Аланы графиклери www.sberbank.
ru сайтда басмаланыпдыла. Банкоматла бла терминалла да сау 
кюнню ишлейдиле. Арт заманлада клиентлерине таплыкъгъа 
Сбербанк этген мадарла бла сизни да шагъырей этебиз.  

Тёлеуню – 
арт болжалгъа 

Коронавирусдан хата кёрген 
клиентлерини барына да Сбер-
банк ипотека эмда хайырланы-
учулагъа деп берилген кредит-
лерин тёлеуню болжалын алты 
айгъа, кредитни кесин а бир 
жылгъа созады. Алай этген-
леге тазир салынмазлыгъы да 
чертиледи. Бу амалны корона-
вирусха боялып багъыла тур-
гъанла неда реабилитацияда 
болгъанла, тыш къыралладан 
келип, карантинде тургъанла, 
хакъсыз солуугъа жиберил-
генле эмда пандемияны ха-
тасындан ишсиз къалгъанла 
хайырланыргъа боллукъдула. 

Аны ючюн ала банкга тий-
ишли документле берирге 
керекдиле:  больничныйни 
(электрон тюрлюсю да жа-
райды) эм COVID-19 диагноз 
салыннганына шагъатлыкъ 
этген къагъытны, ишден ке-
терилгенини белгиси болгъан 
урунуу китапчыкъны. Заявканы 
банкны сайтында «Кредиты – 
Реструктуризация» бёлюмюн-
де жазаргъа боллукъду.

Кредит каникулла 
Быйыл ючюнчю апрельде 

кюч алгъан 106-ФЗ номерли 
федера л законнга тийиш-
лиликде, былтыр алгъан иш 
хакълары бла тенглешдирген-
де, къолайлары ючден бирине 
азайгъан инсанлагъа кредит 
каникулла бериледиле. Бу за-
конда айтылгъаннга кёре, анга 
официал халда ишлеген, аны 
себепли документлери къо-
лунда болгъан адам тийишли 
боллукъду. Ол кеси да аланы 
банкга 90 кюнню ичинде элтип 
берирге керекди.

Каникулланы бериуде кре-
дитлени ёлчемине кёре талай 
чеклениу барды. Сёз ючюн, 
ипотеканы юсюнден айтхан-
да, аны мардасы эки миллион 
сомду. Абери сатып алыргъа 
берилген кредитни эм уллу 
ёлчеми – 300, кредит картала 
бла берилген ахчаны уа  100 
минг сомду.

Документлерин заманында 
жарашдырып бермегенле бу 
амалдан къуру къаллыкъды-
ла, кредитлерин да алгъынча 
тёлерикдиле.

Жумушланы - 
онлайн халда 

Битеу клиентлерине да банк 
жумушларын онлайн амал бла 
кече-кюн демей тындырады. Адам-
ла ахчаларын Сбербанкны неда 
бирси финанс учрежденияланы 
клиентлерине, тыш къыраллагъа 
да женгил кёчюрюрге, коммунал 
жумушла, связь, башха затла ючюн 
тёлерге, вкладла ачаргъа эм аланы 
толтурургъа, дебет эмда кредит 
картала алып, олсагъат окъуна хай-
ырланып башларгъа, ипотекагъа 
заявка берирге, валюта сатып 
алыргъа эм кёп тюрлю башха фи-
нанс жумушларын жалчытыргъа 
боллукъдула.

 Процентлени 
не заманда 

сюйсенг да ал 
Сбербанкда ачылгъан эмда 30 

мартдан башлап 5 майда жабыл-
лыкъ вкладланы процентлери 
(шёндюгю ставкала бла) 6 майгъа 
дери тёленип турлукъдула. Ахча-
сын артха алыргъа сюйгенлеге 
бир тюрлю тыйгъыч жокъду; ол 
жумушну къайсы кюнде да офис-
ге барып неда Сбербанк Онлайн 
системагъа кирип тындырыргъа 
боллукъду. Ол кюннге дери тё-
ленирик процентлени бары да 
берилликдиле.

Бюгюннгю халда финанс жу-
мушланы, бир амал бар эсе, 
банкга бармай, аны сервислери 
бла хайырланыргъа чакъырадыла 
Сбербанкда.


